
তথ্যবিবরণী                                                                                                                   নম্বর :  ৩৯৮৮
 

২০৪১ সালের মধ্যে উন্নত দেশ গঠনে সবাইকে সম্মিলিতভাবে কাজ করতে হবে
                                                                     ---স্থানীয় সরকার মন্ত্রী

ঢাকা, ৪ ভাদ্র (১৯ আগস্ট) :    


স্থানীয় সরকার মন্ত্রী মোঃ তাজুল ইসলাম বলেছেন, জাতির পিতার স্বপ্ন বাস্তবায়নে ২০৪১ সালের মধ্যে বাংলাদেশকে উন্নত দেশ গঠনে সবাইকে সম্মিলিতভাবে কাজ করতে হবে। সবার মধ্যে সম্প্রীতি ও সৌহার্দ্য থাকলে আমরা দ্রুত দেশকে উন্নতির দিকে এগিয়ে নিতে পারব। 


আজ স্থানীয় সরকার, পল্লী উন্নয়ন ও সমবায় মন্ত্রণালয়ের পল্লী উন্নয়ন ও সমবায় বিভাগের সম্মেলন কক্ষে সচিব মোঃ রেজাউল আহসান এর অবসরজনিত বিদায় এবং নবনিযুক্ত সচিব মোঃ মশিউর রহমান (এনডিসি)-এর দায়িত্ব গ্রহণ অনুষ্ঠানে প্রধান অতিথির বক্তব্যে স্থানীয় সরকার মন্ত্রী মোঃ তাজুল ইসলাম এসব কথা বলেন।

বিশেষ অতিথির বক্তব্যে পল্লী উন্নয়ন ও সমবায় প্রতিমন্ত্রী স্বপন ভট্টাচার্য্য বলেছেন, জাতির পিতা বঙ্গবন্ধু শেখ মুজিবুর রহমান বাঙালি জাতির জন্য যে আদর্শ রেখে গেছেন, সেই আদর্শ সমুন্নত রাখতে সকলকে ঐক্যবদ্ধভাবে কাজ করতে হবে।

এ সময় প্রতিমন্ত্রী বিদায়ী সচিবকে অত্যন্ত দায়িত্বশীল কর্মকর্তা হিসেবে বর্ণনা করে বলেন, পল্লী উন্নয়ন ও সমবায় বিভাগের সচিব মোঃ রেজাউল আহসান দক্ষতা ও বিচক্ষণতার সাথে দায়িত্ব পালন করেছেন । বিভাগের দপ্তর/সংস্থার কার্যক্রমে গতিশীলতায় তার ভূমিকা উল্লেখ করার মতো। প্রতিমন্ত্রী এ সময় আশাবাদ ব্যক্ত করেন নবনিয়োগপ্রাপ্ত সচিব এ বিভাগের চলমান কার্যক্রম একই ধারাবাহিকতায় দক্ষতার সাথে এগিয়ে নিয়ে যাবেন।

অতিরিক্ত সচিব মোঃ রাশিদুল ইসলাম এর সভাপতিত্বে অন্যান্যের বক্তব্য রাখেন স্থানীয় সরকার বিভাগের সিনিয়র সচিব হেলালুদ্দীন আহমেদ। পল্লী উন্নয়ন ও সমবায় বিভাগের সকল দপ্তর/সংস্থার প্রধানগণ এবং বিভিন্ন পর্যায়ের কর্মকর্তা-কর্মচারীবৃন্দ এ সময় উপস্থিত ছিলেন।
#

হাবীব/পাশা/রেজুয়ান/মোশারফ/আব্বাস/২০২১/২২২০ ঘণ্টা    
তথ্যবিবরণী                                                                                                       নম্বর :  ৩৯৮৭
 

মমেক হাসপাতালে অদ্যাবধি
৮ হাজার ১১৬ সিলিন্ডার অক্সিজেন প্রদান করেছেন সংস্কৃতি প্রতিমন্ত্রী

ময়মনসিংহ, ৪ ভাদ্র (১৯ আগস্ট) :    


ময়মনসিংহ মেডিকেল কলেজ (মমেক) হাসপাতালের করোনা রোগীদের জরুরি চিকিৎসা সেবার সুবিধার্থে ব্যক্তিগত উদ্যোগে আজ ১৭৯টি-সহ অদ্যাবধি সর্বমোট ৮ হাজার ১১৬ সিলিন্ডার অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।


মমেক হাসপাতালে আগামীকাল সরবরাহের জন্য অন্যান্য দিনের ন্যায় আজও অক্সিজেন সিলিন্ডার রিফিলের কাজ চলমান রয়েছে।


উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 

#

ফয়সল/পাশা/রেজুয়ান/মোশারফ/আব্বাস/২০২১/২১৩৭ ঘণ্টা    

তথ্যবিবরণী                                                                                                               নম্বর :  ৩৯৮৬
 

সাংবাদিক জাহিদুজ্জামান ফারুক ও দিদারুল আলমের মৃত্যুতে তথ্যমন্ত্রীর শোক

ঢাকা, ৪ ভাদ্র (১৯ আগস্ট) :    


দৈনিক অর্থনীতি পত্রিকার সম্পাদক ও জাতীয় প্রেসক্লাবের ব্যবস্থাপনা কমিটির সদস্য জাহিদুজ্জামান ফারুক এবং দৈনিক বাংলাদেশ প্রতিদিনের চট্টগ্রাম ব্যুরোর আলোকচিত্র সাংবাদিক দিদারুল আলমের মৃত্যুতে গভীর শোক ও দুঃখ প্রকাশ করেছেন তথ্য ও সম্প্রচারমন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহমুদ।


আজ এই দুই নিবেদিতপ্রাণ সাংবাদিকের মৃত্যুতে তথ্যমন্ত্রী প্রয়াতদের বিদেহী আত্মার শান্তি কামনা করেন এবং তাদের শোকসন্তপ্ত পরিবারের প্রতি গভীর সমবেদনা জানান।


ড. হাছান তাঁর শোকবার্তায় বলেন, তাদের প্রয়াণে দেশ সৎ, দক্ষ, অভিজ্ঞ ও আদর্শবান দুই সাংবাদিককে হারালো। 

#

আকরাম/পাশা/রেজুয়ান/মোশারফ/আব্বাস/২০২১/২১৩৮ ঘণ্টা    

তথ্যবিবরণী                                                                                                       নম্বর :  ৩৯৮৫
 

দেশের সকল মানুষকে করোনা টিকার আওতায় আনা হবে
মৌলভীবাজার জেলা কোভিড-১৯ প্রতিরোধ কমিটির সভায় পরিবেশমন্ত্রী
মৌলভীবাজার, ৪ ভাদ্র (১৯ আগস্ট) :    


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, দেশের সকল মানুষকে করোনা টিকার আওতায় আনা হবে। সরকার টিকা সংগ্রহের জন্য সর্বাত্মক চেষ্টা করে যাচ্ছে। সেজন্য বিশ্বের সম্ভাব্য সকল জায়গায় যোগাযোগ অব্যাহত আছে। 

মন্ত্রী আজ মৌলভীবাজারের জেলা প্রশাসনের সম্মেলন কক্ষে জেলার কোভিড-১৯ প্রতিরোধ কমিটি'র সাথে জেলার সার্বিক পরিস্থিতি নিয়ে মতবিনিময় সভা এবং যুক্তরাজ্যে বসবাসরত মৌলভীবাজারবাসীদের পক্ষ হতে প্রদত্ত কোভিড-১৯ জরুরি চিকিৎসা সামগ্রী বিতরণ অনুষ্ঠানে প্রধান অতিথির বক্তব্যে এসব কথা বলেন।

সম্প্রতি যুক্তরাজ্য সফরের অভিজ্ঞতা বর্ণনা করে মন্ত্রী বলেন, উন্নত দেশ কোন অবস্থায় আছে, আর আমাদের সরকার জনগণের জন্য কি কাজ করছে, তা দেখতে হবে। আমাদের প্রধানমন্ত্রী দেশের জন্য, দেশের মানুষের জন্য যেভাবে কাজ করে যাচ্ছেন, তা বিশ্বে অনুকরণীয়।  তিনি বলেন, করোনা ভাইরাস থেকে মুক্ত করার জন্য আমরা কাজ করে যাচ্ছি। মৌলভীবাজারে আঠারো বছরের উর্ধ্বে কতজন ভ্যাক্সিন গ্রহণের বাকি আছেন সে তালিকা তৈরি করতে জেলা স্বাস্থ্য বিভাগকে নির্দেশনা দিয়ে মন্ত্রী বলেন, সে অনুযায়ী ব্যবস্থা নেওয়া হবে।

জেলা প্রশাসক মীর নাহিদ আহসানের সভাপতিত্বে অনুষ্ঠানে সম্মানিত অতিথি হিসেবে উপস্থিত ছিলেন মৌলভীবাজার- ৩ আসনের সংসদ সদস্য নেছার আহমদ, মৌলভীবাজার জেলায় কোভিড-১৯ সংক্রান্ত স্বাস্থ্যসেবা ব্যবস্থাপনা সমন্বয়ের দায়িত্বপ্রাপ্ত কারিগরি ও মাদ্রাসা শিক্ষা বিভাগের সচিব আমিনুল ইসলাম খান।

বিশেষ অতিথি হিসেবে উপস্থিত ছিলেন জেলা পরিষদের চেয়ারম্যান মোঃ মিছবাহুর রহমান, পুলিশ সুপার মোহাম্মদ জাকারিয়া, পৌরসভার মেয়র মোঃ ফজলুর রহমান, সির্ভিল সার্জন ডা. চৌধুরী জালাল উদ্দিন মুর্শেদ, উপজেলা পরিষদের চেয়ারম্যান মোঃ কামাল হোসেন, বিএমএ মৌলভীবাজারের সভাপতি ডা. শাব্বির হোসেন খান।

উল্লেখ্য, যুক্তরাজ্য প্রবাসী সাইদুর রহমান রেনু ও আহমেদ হাসানের উদ্যোগে মৌলভীবাজার ২৫০ শয্যাবিশিষ্ট সদর হাসপাতাল ও অন্যান্য উপজেলা স্বাস্থ্য কমপ্লেক্সের জন্য ২০ লাখ টাকা মূল্যের জরুরি চিকিৎসা সামগ্রী দেয়া হয়। জরুরি চিকিৎসা সামগ্রীর মধ্যে রয়েছে ১০০টি অক্সিজেন সিলিন্ডার, ২টি হাই ফ্লো নেজাল ক্যানুলাসহ বিবিধ চিকিৎসা সামগ্রী। এছাড়াও, অনুষ্ঠানে সদর উপজেলা পরিষদ ১০টি অক্সিজেন কনসেন্ট্রেটর ও মৌলভীবাজার চেম্বার অব কমার্স ২০ হাজার মাস্ক প্রদান করে। পরে জরুরি চিকিৎসা সামগ্রী সিভিল সার্জনের কাছে হস্তান্তর করা হয়।
#

দীপংকর/পাশা/রেজুয়ান/মোশারফ/আব্বাস/২০২১/২১৩৬ ঘণ্টা    

তথ্যবিবরণী                                                                                                       নম্বর :  ৩৯৮৪
 

কোভিড-১৯ পরিস্থিতির কারণে
সরকারি চাকরিতে (বিসিএস ব্যতীত) নিয়োগের ক্ষেত্রে বয়সে ছাড়
ঢাকা, ৪ ভাদ্র (১৯ আগস্ট) :    

কোভিড-১৯ পরিস্থিতির কারণে যে সকল মন্ত্রণালয়/বিভাগ ও এর অধীনস্থ অধিদপ্তর/পরিদপ্তর/ দপ্তর এবং সংবিধিবদ্ধ/ স্বায়ত্তশাসিত/ জাতীয়কৃত প্রতিষ্ঠানসমূহ বিভিন্ন ক্যাটাগরির সরকারি চাকরিতে (বিসিএস ব্যতীত) সরাসরি নিয়োগের লক্ষ্যে বিজ্ঞপ্তি প্রকাশ করতে পারেনি সে সকল প্রতিষ্ঠানকে আগামী ৩১ ডিসেম্বর ২০২১ তারিখ পর্যন্ত প্রকাশিতব্য বিজ্ঞপ্তিতে প্রার্থীদের সর্বোচ্চ বয়সসীমা ২৫ মার্চ ২০২০ তারিখে নির্ধারণপূর্বক প্রয়োজনীয় ব্যবস্থা গ্রহণের জন্য মন্ত্রণালয় ও বিভাগসমূহকে অনুরোধ করা হয়েছে।

জনপ্রশাসন মন্ত্রণালয় থেকে আজ এ সংক্রান্ত একটি পত্র জারি করা হয়েছে।
#

শিবলী/পাশা/রেজুয়ান/মোশারফ/আব্বাস/২০২১/২০৩৬ ঘণ্টা   

রাজাকারদের মুক্তিযোদ্ধা সার্টিফিকেট দেওয়ার ব্যবস্থা করেছিলো বিএনপি
                                                              ---স্থানীয় সরকার মন্ত্রী
ঢাকা, ৪ ভাদ্র (১৯ আগস্ট) :    


স্থানীয় সরকার মন্ত্রী মোঃ তাজুল ইসলাম বলেছেন, বেগম খালেদা জিয়া স্বাধীনতাবিরোধী পাকিস্তানের দোসরদের মুক্তিযুদ্ধ বিষয়ক মন্ত্রণালয়ে বসিয়ে মুক্তিযোদ্ধাদের পরিবর্তে রাজাকারদের মুক্তিযোদ্ধা সার্টিফিকেট দেওয়ার ব্যবস্থা করেছিলেন।

তিনি আজ ঢাকা উত্তর সিটি কর্পোরেশনের নগরভবনে আয়োজিত স্বাধীনতার মহান স্থপতি জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী এবং জাতীয় শোক দিবস পালন উপলক্ষে আলোচনা সভা ও দোয়া মাহফিলে প্রধান অতিথির বক্তব্যে এ কথা বলেন।

মন্ত্রী বলেন, বিএনপি ক্ষমতায় এসে মুক্তিযুদ্ধের স্মৃতিস্তম্ভ ধ্বংস করে দেয়ার পাশাপাশি প্রকৃত ইতিহাসকে বিকৃত করার অপচেষ্টায় লিপ্ত ছিলো। মুক্তিযুদ্ধের বিরোধীদেরকে রাষ্ট্রীয় ক্ষমতায় এনে স্বাধীন দেশের লাল সবুজের পতাকা ব্যবহারের সুযোগ করে দিয়েছে। স্বাধীনতার সুফল যেন বাঙালিরা না পায় সে চেষ্টাই করে গেছে বিএনপি ও স্বাধীনতাবিরোধীরা।

মোঃ তাজুল ইসলাম বলেন, বঙ্গবন্ধু ১৯৭২ সালের ১০ই জানুয়ারি দেশে ফিরে দেখেন, রাস্তা-ঘাট, ব্রিজ-কালভার্ট, শিক্ষা প্রতিষ্ঠান, শিল্প-কারখানা, ব্যাংক-বীমাসহ সকল সরকারি-বেসরকারি প্রতিষ্ঠানসমূহ ধ্বংসস্তূপে পরিণত হয়েছে। খাদ্য-অন্ন-বস্ত্রহীন দেশের সাত কোটি মানুষকে সাথে নিয়ে শুরু করেন দেশ গঠনের কার্যক্রম এবং এক বছরের মধ্যে ব্যাংক-বীমা, পুলিশ, বিডিআর, আনসার, কোট-কাচারিসহ সমস্ত প্রতিষ্ঠানকে নতুন করে সুসংগঠিত করেন। বঙ্গবন্ধু জানতেন বাংলার মাটি ও মানুষ দিয়ে উন্নয়নের শ্রেষ্ঠতম আসনে যাওয়া সম্ভব।

মন্ত্রী বলেন, ১৯৪৭ সালে পাকিস্তান গঠন হওয়ার সময় মাথাপিছু আয় ছিল ৫৯ ডলার। পাকিস্তানের ২৫ বছরের শাসনামলে মাথাপিছু আয় দাঁড়িয়েছিলো ১২৫ ডলারে। আর জাতির পিতা যখন দায়িত্ব গ্রহণ করেন তখন দেশের মাথাপিছু আয় ছিল ৮৯ ডলার। ধ্বংসস্তূপ দেশ হাতে পাওয়ার পরেও মাত্র সাড়ে তিন বছরে মাথাপিছু আয় ২৭৭ ডলারে উন্নীত করেন বঙ্গবন্ধু।

তিনি আরো বলেন, শিক্ষা, স্বাস্থ্য ,ব্যবসা-বাণিজ্য, চাকরি এবং অর্থনৈতিকভাবে বঞ্চিত করে নির্যাতিত ও নিগৃহীত তৃতীয় শ্রেণির নাগরিক রূপান্তরিত করার মাধ্যমে পাকিস্তান বাঙালিদের ক্রীতদাস করে রেখেছিলো। এর থেকে মুক্ত করতেই আজীবন লড়াই-সংগ্রাম করে গেছেন জাতির পিতা। এনে দিয়েছেন স্বপ্নের স্বাধীনতা।

বঙ্গবন্ধুকে ১৫ই আগস্ট নির্মমভাবে হত্যা করে দেশের উন্নয়নের অগ্রযাত্রাকে স্তব্ধ করে দেয় স্বাধীনতাবিরোধীরা। এরপর দীর্ঘ ২৫ বছর বাঙালির ভাগ্যের আর কোনো উন্নতি হয়নি। সামরিক পোশাক পরে রাজনৈতিক দল গঠন করে মানুষের আশা-আকাঙ্ক্ষা ধুলিস্যাৎ করে দিয়েছেন বলে জানান স্থানীয় সরকার মন্ত্রী।

এসময় মোঃ তাজুল ইসলাম প্রতি ওয়ার্ডকে দশটি সাব-জোনে ভাগ করে সকল শ্রেণি পেশার মানুষকে অন্তর্ভুক্ত করে ডে কমিটি গঠন এবং তার মাধ্যমে রিলিফ বিতরণসহ করোনা, ডেঙ্গু ও অন্যান্য সকল সমস্যা মোকাবেলা করার জন্য কাউন্সিলদের নির্দেশ দেন। এই কমিটিগুলোকে সক্রিয় রাখলে যেকোনো সমস্যা ও চ্যালেঞ্জ মোকাবেলা করা সহজ হবে বলেও মন্তব্য করেন তিনি।

এর আগে, নগরভবনে স্থাপিত বঙ্গবন্ধু কর্নারের উদ্বোধন করেন স্থানীয় সরকার মন্ত্রী।

ডিএনসিসি’র মেয়র মোঃ আতিকুল ইসলামের সভাপতিত্বে আলোচনা সভায় বিশেষ অতিথি হিসেবে উপস্থিত ছিলেন ঢাকা মহানগর উত্তর আওয়ামী লীগের সভাপতি শেখ বজলুর রহমান এবং সাধারণ সম্পাদক এসএম মান্নান কচি। এছাড়া, সিটি কর্পোরেশনের ঊর্ধ্বতন কর্মকর্তা ও কাউন্সিলরবৃন্দ উপস্থিত ছিলেন। 
#

তালেবানের পক্ষ নিয়ে ডাঃ জাফরুল্লাহ আর বিএনপির একই বক্তব্য কি না -প্রশ্ন তথ্যমন্ত্রীর

ঢাকা, ৪ ভাদ্র (১৯ আগস্ট) :    


তালেবানের পক্ষ নিয়ে ডাঃ জাফরুল্লাহ আর বিএনপির একই বক্তব্য কি না, প্রশ্ন রেখেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।


আজ রাজধানীর বাংলা মোটরে শেল রোজ এন্ড ডেল ভবনে জাতীয় শোক দিবস উপলক্ষে বাংলাদেশ কমিউনিকেশন স্যাটেলাইট কোম্পানি লিমিটেড (বিসিএসসিএল) আয়োজিত 'ভয়াল ১৫ আগস্ট : শোক থেকে শক্তি' আলোচনা সভায় প্রধান অতিথির বক্তৃতা শেষে সাংবাদিকদের এক প্রশ্নের উত্তরে তিনি এ প্রশ্ন রাখেন। 


তালেবান উত্থানে এদেশে কোনো প্রভাব পড়বে কি না এবং ইতোমধ্যেই ডাঃ জাফরুল্লাহ তালেবানদেরকে মুক্তিযোদ্ধা বলে আখ্যা দিয়েছেন, এ বিষয়ে প্রশ্নের জবাবে ড. হাছান বলেন, 'আফগানিস্তানের শান্তি-স্থিতি আঞ্চলিক ও বিশ্ব শান্তির জন্য অত্যন্ত গুরুত্বপূর্ণ। এ অঞ্চলের কোনো দেশে যদি শান্তি-স্থিতি বিনষ্ট হয় বা জঙ্গিবাদের উত্থান হয়, পুরো অঞ্চলের ওপর তার প্রভাব পড়া স্বাভাবিক। আমরা সবসময় শান্তি প্রত্যাশা করি।'


তথ্যমন্ত্রী বলেন, 'বিভিন্ন সূত্র থেকে আমরা জানতে পেরেছি, তালেবানরা কাবুল দখলের পর এ অঞ্চলে জঙ্গিগোষ্ঠীর মধ্যে উৎসাহ দেখা দিয়েছিল। দেখা যাচ্ছে, সে উৎসাহ জাফরুল্লাহ সাহেবের মধ্যেও আছে। প্রশ্ন হচ্ছে, তিনি তালেবান নিয়ে যে বক্তব্য দিয়েছেন, তা বিএনপিরও বক্তব্য কি না!'


এর আগে সভায় ড. হাছান মাহমুদ জাতির পিতা বঙ্গবন্ধু শেখ মুজিবুর রহমান এবং ১৯৭৫ সালের ১৫ আগস্টে নিহত সকল শহিদের প্রতি গভীর শ্রদ্ধা জানিয়ে বলেন, 'বঙ্গবন্ধু মুজিব যেভাবে মানুষকে উদ্দীপ্ত করেছিলেন, তা শুধু এদেশে নয় বিশ্বেও বিরল। জাতির পিতার এক ডাকে মানুষের সবচেয়ে প্রিয় যে নিজের প্রাণ, তা হাতের মুঠোয় নিয়ে একাত্তরের জনযুদ্ধে স্বাধীনতার জন্য ঝাঁপিয়ে পড়েছে বাঙালিরা। এজন্যই বঙ্গবন্ধু সর্বকালের সর্বশ্রেষ্ঠ বাঙালি।' 


বঙ্গবন্ধুর দূরদর্শিতার উদাহরণ দিয়ে তথ্য ও সম্প্রচার মন্ত্রী বলেন, বঙ্গবন্ধু এই ভূখণ্ডের তেলক্ষেত্রগুলোর মালিকানা দেশের অধীনে আনার ফলেই আজ আমরা তেল-গ্যাসের অধিকারী হয়েছি, তাঁর নেতৃত্বে দেশ স্বাধীনতার পর জাতিসংঘের আনক্লজের সদস্য হয়েছিল বলেই আজ আমরা বিপুল সমুদ্রসীমা জয় করতে পেরেছি। 


সভার বিশেষ অতিথি ডাক ও টেলিযোগাযোগ মন্ত্রী মোস্তফা জব্বার অনলাইনে যুক্ত হয়ে তাঁর বক্তব্যে বলেন, 'বাংলাদেশের সংবিধান বিশ্বের অন্যতম সেরা, যা বঙ্গবন্ধু দিয়ে গেছেন এবং তাঁর আদর্শেই দেশকে সোনার বাংলায় রূপ দিচ্ছেন তাঁর সুযোগ্য কন্যা প্রধানমন্ত্রী শেখ হাসিনা। আর ডিজিটাল প্রযুক্তির সুবিধা আজ দেশজুড়ে বিস্তৃত হয়েছে, সে অবদান বঙ্গবন্ধুর দৌহিত্র সজীব ওয়াজেদ জয়ের।' 


বিসিএসসিএল চেয়ারম্যান ড. শাহজাহান মাহমুদের সভাপতিত্বে সভায় বাংলাদেশ টেলিকমিউনিকেশন রেগুলেটরি কমিশন (বিটিআরসি) এর চেয়ারম্যান শ্যাম সুন্দর সিকদার সম্মানীয় অতিথি হিসেবে এবং সংস্থার পরিচালনা পর্ষদের সদস্যবৃন্দ তাদের বক্তৃতায় বঙ্গবন্ধুর জীবন ও কর্মের ওপর আলোকপাত করেন।

#

আকরাম/পাশা/রেজুয়ান/মোশারফ/আব্বাস/২০২১/ ঘণ্টা  
তথ্যবিবরণী                                                                                                       নম্বর :  ৩৯৮১
 

সুবর্ণজয়ন্তীর উৎসব তৃণমূল পর্যন্ত উদ্‌যাপন করা হবে
ঢাকা, ৪ ভাদ্র (১৯ আগস্ট) :    


মহান স্বাধীনতার সুবর্ণজয়ন্তীর উৎসব তৃণমূল পর্যন্ত উদ্‌যাপন করা হবে।  বিভিন্ন শিক্ষা প্রতিষ্ঠানের ছাত্র-ছাত্রীসহ সকল শ্রেণি-পেশার মানুষকে উদযাপনের অংশীদার করা হবে।

আজ মুক্তিযুদ্ধ বিষয়ক মন্ত্রণালয়ের সম্মেলন কক্ষে যথাযথ মর্যাদায় মহান স্বাধীনতার সুবর্ণজয়ন্তী উদ্‌যাপনের লক্ষ্যে গঠিত মন্ত্রিপরিষদ কমিটির পঞ্চম সভায় এ সিদ্ধান্ত গৃহীত হয়। মুক্তিযুদ্ধ বিষয়ক মন্ত্রণালয়ের মন্ত্রী ও কমিটির সভাপতি আ ক ম মোজাম্মেল হকের সভাপতিত্বে এ সভা অনুষ্ঠিত হয়।

সভায় স্বাধীনতার সুবর্ণজয়ন্তী উদযাপনের অনুমোদিত পরিকল্পনার আলোকে বছরব্যাপী নানান আয়োজন বাস্তবায়ন বিষয়ে আলোচনা হয়।

অনুষ্ঠান আয়োজনে সরাসরি ও ভার্চুয়াল উভয় প্লাটফর্ম ব্যবহারের ওপর সভায় গুরুত্বারোপ করা হয়। 


সভাকক্ষে তথ্য ও যোগাযোগ প্রযুক্তি বিভাগের প্রতিমন্ত্রী জুনাইদ আহমেদ পলক, মুক্তিযুদ্ধ বিষয়ক মন্ত্রণালয়ের সচিব খাজা মিয়া, মন্ত্রিপরিষদ বিভাগের সমন্বয় ও সংস্কার সচিব মোঃ কামাল হোসেন, মুক্তিযুদ্ধ বিষয়ক লেখক ও গবেষক লেঃ কর্নেল কাজী সাজ্জাদ আলী জহির বীরপ্রতীক ও গণমাধ্যম ব্যক্তিত্ব সুভাষ সিংহ রায় উপস্থিত ছিলেন। 


এছাড়া ভার্চুয়ালভাবে স্থানীয় সরকার বিভাগের মন্ত্রী মোঃ তাজুল ইসলাম, শিক্ষামন্ত্রী ডাঃ দীপু মনি, পররাষ্ট্রমন্ত্রী প্রতিমন্ত্রী মোঃ শাহরিয়ার আলম,  জনপ্রশাসন প্রতিমন্ত্রী ফরহাদ হোসেন, সংস্কৃতি প্রতিমন্ত্রী কে এম খালিদ, জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় বাস্তবায়ন কমিটির প্রধান সমন্বয়ক ড. কামাল আবদুল নাসের চৌধুরী, যুব ও ক্রীড়া মন্ত্রণালয়ের সিনিয়র সচিব মোঃ আখতার হোসেন,  বাণিজ্য মন্ত্রণালয়ের সচিব তপন কান্তি ঘোষ, তথ্য ও সম্প্রচার মন্ত্রণালয়ের সচিব মোঃ মকবুল হোসেন, সংস্কৃতি মন্ত্রণালয়ের সচিব মোঃ আবুল মনসুর, এডিটরস গিল্ডের সভাপতি মোজাম্মেল বাবু, কবি ও লেখক তারিক সুজাতসহ কমিটির অন্যান্য সদস্য উপস্থিত ছিলেন।
#

মারুফ/পাশা/রেজুয়ান/মোশারফ/আব্বাস/২০২১/১৮৪৬ ঘণ্টা  

তথ্যবিবরণী                                                                                                       নম্বর :  ৩৯৮০
 

রাশিয়া বাংলাদেশের সঙ্গে কূটনৈতিক সম্পর্কের ৫০ বছর পূর্তি উদযাপন করতে আগ্রহী
 

ঢাকা, ৪ ভাদ্র (১৯ আগস্ট) :    


রাশিয়া বাংলাদেশের সঙ্গে কূটনৈতিক সম্পর্কের ৫০ বছর পূর্তি উদযাপন করতে আগ্রহী বলে জানিয়েছেন রাশিয়ার নবনিযুক্ত রাষ্ট্রদূত আলেক্সান্ডার ভিকেনতেভিচ মান্তিতস্কি।  

আজ রাশিয়ার রাষ্ট্রদূত পররাষ্ট্র প্রতিমন্ত্রী মোঃ শাহরিয়ার আলমের সঙ্গে পররাষ্ট্র মন্ত্রণালয়ে সৌজন্য সাক্ষাৎকালে এ আগ্রহ প্রকাশ করেন। এছাড়া রাশিয়া ও বাংলাদেশের দ্বিপাক্ষিক বাণিজ্য সম্প্রসারণে দৃঢ় প্রত্যয় ব্যক্ত করেন রাশিয়ার রাষ্ট্রদূত ।

ঈশ্বরদী বিমানবন্দরকে সচল করতে রাশিয়াকে বিনিয়োগের আহ্বান জানান পররাষ্ট্র প্রতিমন্ত্রী। তিনি বলেন, বৈশ্বিক শান্তি ও নিরাপত্তা রক্ষায় বাংলাদেশ ও রাশিয়া উভয় দেশই জাতিসংঘসহ আঞ্চলিক ও আন্তর্জাতিক বিভিন্ন ফোরামে সমআদর্শ ধারণ করে।

রাশিয়ার সঙ্গে বর্তমান দ্বিপাক্ষিক সম্পর্ককে অনন্য উচ্চতায় নিয়ে যাওয়ার লক্ষ্যে বাংলাদেশ সরকারের দৃঢ় প্রত্যয় ব্যক্ত করেন পররাষ্ট্র প্রতিমন্ত্রী। ১৯৭১ সালে বাংলাদেশের মহান মুক্তিযুদ্ধে রাশিয়ার অবদানের কথা কৃতজ্ঞচিত্তে স্মরণ করেন তিনি । সে সময় রাশিয়া বাংলাদেশের পক্ষে জাতিসংঘের নিরাপত্তা পরিষদে দুটি ভেটো ক্ষমতা প্রয়োগ না করলে মুক্তিযুদ্ধের প্রেক্ষাপট অন্যরকম হতে পারতো বলেও মন্তব্য করেন শাহরিয়ার আলম।
#

তৌহিদুল/পাশা/রেজুয়ান/মোশারফ/আব্বাস/২০২১/১৮৩০ ঘণ্টা 

তথ্যবিবরণী                                                                                                     নম্বর :  ৩৯৭৯
 

কোভিড-১৯ সংক্রান্ত সর্বশেষ প্রতিবেদন
 

ঢাকা, ৪ ভাদ্র (১৯ আগস্ট) :    

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ৩৭ হাজার ২২৬ জনের নমুনা পরীক্ষা করে ৬ হাজার ৫৬৬ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৪ লাখ ৪৭ হাজার ২১০ জন। 

 


গত ২৪ ঘণ্টায় ১৫৯ জন-সহ এ পর্যন্ত ২৪ হাজার ৮৭৮ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৩ লাখ ৩৭ হাজার ১৮১ জন।

 

#

নাসিমা/পাশা/রেজুয়ান/মোশারফ/আব্বাস/২০২১/১৭৪৪ ঘণ্টা 

তথ্যবিবরণী                                                                                                          নম্বর : ৩৯৭৮ 

জাতীয় সোলার হেল্প ডেস্ক উদ্বোধন

বাংলাদেশের নবায়নযোগ্য জ্বালানির প্রসারে সরকার সচেষ্ট
                                                   ---বিদ্যুৎ প্রতিমন্ত্রী
ঢাকা, ৪ ভাদ্র (১৯ আগস্ট) :   

বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, বাংলাদেশের নবায়নযোগ্য জ্বালানির প্রসারে সাশ্রয়ী উন্নত প্রযুক্তি উদ্ভাবনে সরকার সচেষ্ট। আমাদের এমন প্রযুক্তি প্রয়োজন যাতে স্বল্প জমিতেই সৌর বিদ্যুৎ উৎপন্ন সম্ভব হয়। 


প্রতিমন্ত্রী, আজ টেকসই ও নবায়নযোগ্য জ্বালানি উন্নয়ন কর্তৃপক্ষ (স্রেডা)’র উদ্যোগে ‘জাতীয় সোলার হেল্প ডেস্ক; উদ্বোধন অনুষ্ঠানে প্রধান অতিথির বক্তব্যে এ কথা বলেন। তিনি বলেন, টেকসই উন্নয়নকে সামনে রেখে পরিকল্পনা অনুসারে বাংলাদেশ উন্নত সমৃদ্ধ দেশের দিকে ধাবিত হচ্ছে। মানবসম্পদ উন্নত ও আধুনিক প্রযুক্তি আমাদের টেকসই উন্নয়নের নেপথ্যে কাজ করবে। জার্মানিসহ উন্নত দেশের অভিজ্ঞতা কাজে লাগিয়ে বাংলাদেশেও নবায়নযোগ্য জ্বালানির প্রসার ঘটানো হবে। এসময় প্রতিমন্ত্রী বলেন, দেশব্যাপী রুফটপ সোলার সম্প্রসারণে প্রতিষ্ঠিত ন্যাশনাল সোলার হেল্প ডেস্ক একটি ওয়ান স্টপ সার্ভিস সেন্টার হিসেবে  কাজ করবে।

ন্যাশনাল সোলার হেল্প ডেস্ক স্থাপনে টেকসই ও নবায়নযোগ্য জ্বালানি উন্নয়ন কর্তৃপক্ষ (স্রেডা)-কে কারিগরি সহযোগিতা দিয়েছে জার্মান ডেভেলপমেন্ট কো-অপারেশন (জিআইজেড)। নেট মিটারিং-এর অধীনে রুফটপ সোলার প্রকল্পের সফল বাস্তবায়নে সহায়তা করার জন্য একটি সাধারণ প্লাটফর্ম হিসেবে কাজ করবে ন্যাশনাল সোলার হেল্প ডেস্ক। যে কোনো আগ্রহী ব্যক্তি আবেদনের শর্তাবলী, আবেদন প্রক্রিয়া, অর্থায়ন, বাস্তবায়ন প্রক্রিয়া এবং রুফটপ সোলার সিস্টেমের প্রযুক্তিগত বৈশিষ্ট্য সম্পর্কে প্রাসঙ্গিক তথ্য shd.sreda.gov.bd প্লাটফর্ম থেকে জানতে পারবেন। এছাড়াও ভার্চুয়াল মিটিংয়ের মাধ্যমে অথবা আইইবি বিল্ডিং, রমনায় অবস্থিত স্রেডা অফিসে সরাসরি উপস্থিত হয়ে আগ্রহী গ্রাহক সেবা গ্রহণ করতে পারবেন।

স্রেডার চেয়ারম্যান মোহাম্মদ আলাউদ্দিন-এর সভাপতিত্বে অনুষ্ঠানে অন্যান্যের মাঝে বিদ্যুৎ সচিব মোঃ হাবিবুর রহমান, বাংলাদেশ জ্বালানি ও বিদ্যুৎ গবেষণা কাউন্সিলের চেয়ারম্যান সত্যজিৎ কর্মকার ও জার্মান দূতাবাস উন্নয়ন সহযোগিতা বিভাগের প্রধান মিজ ক্যারেন ব্লুম (Caren Blume) বক্তব্য রাখেন।  
#

ধর্মান্ধদেরকে আর কোনো দিন দেশের মাটিতে রাজনীতি করতে দেয়া হবে না

                                                                               ---কৃষিমন্ত্রী
ঢাকা, ৪ ভাদ্র (১৯ আগস্ট) :   

এদেশের মাটিতে ধর্মান্ধদেরকে আর কোনোদিন মাথা তুলে দাঁড়াতে ও রাজনীতিতে প্রভাব বিস্তার করতে দেয়া হবে না বলে মন্তব্য করেছেন কৃষিমন্ত্রী ড. মোঃ আব্দুর রাজ্জাক। তিনি বলেন, ধর্মান্ধদের শেকড় যত গভীরেই হোক না কেন-তাদের শেকড় সমূলে উপড়ে ফেলা হবে। যে কোনো মূল্যে তাদেরকে মোকাবেলা করা হবে।

 


মন্ত্রী আজ কৃষি মন্ত্রণালয় আয়োজিত স্বাধীনতার মহান স্থপতি জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী ও জাতীয় শোক দিবস ২০২১ উপলক্ষে রাজধানীর ফার্মগেটে বিএআরসি মিলনায়তনে 'দোয়া মাহফিল ও আলোচনা সভায়' প্রধান অতিথির বক্তৃতায় এসব কথা বলেন। 
 


অনুষ্ঠানের শুরুতে ১৫ আগস্টে শহিদ জাতির পিতা বঙ্গবন্ধু শেখ মুজিবুর রহমান ও বঙ্গবন্ধুর পরিবারের শহিদ সদস্যদের প্রতি গভীর শ্রদ্ধা নিবেদন করা হয় এবং তাঁদের আত্মার মাগফিরাত কামনা করে দোয়া করা হয়।

 

কৃষিমন্ত্রী বলেন, বঙ্গবন্ধু বেঁচে থাকলে সারা পৃথিবীর মানবজাতির মুক্তির মহান নেতা হতেন। সারা পৃথিবীতে যারা মানবতার  শত্রু, যারা নানা কারণে পৃথিবীব্যাপী বর্বরোচিতভাবে জঘন্যতম হত্যাকাণ্ড চালায়; যারা জঙ্গিবাদে বিশ্বাস করে ও জঙ্গি বানায়- তাদের বিরুদ্ধে বঙ্গবন্ধুর প্রতিবাদী কণ্ঠ ও অবস্থান থাকত সবার উপরে। বঙ্গবন্ধু বেঁচে থাকলে মানবতা ও মানবাধিকারকে সর্বোচ্চ স্থানে অধিষ্ঠিত করতে পারতেন। 
কৃষিমন্ত্রী আরো বলেন, বঙ্গবন্ধু কৃষি বিপ্লবের মাধ্যমে দেশের সার্বিক উন্নয়ন করতে চেয়েছিলেন। আজকে দেশের সার্বিক উন্নয়নের ভিত্তি রচনা করে দিয়েছে এ দেশের কৃষি। বঙ্গবন্ধু কৃষি উন্নয়নের যে ভিত্তি স্থাপন করেছিলেন, সে ধারাবাহিকতায় তাঁরই সুযোগ্য কন্যা প্রধানমন্ত্রী শেখ হাসিনার নেতৃত্বেই  কৃষিতে এই বিস্ময়কর সাফল্য এসেছে। এ সাফল্যকে আরও বেগবান করতে কৃষিবিদ, বিজ্ঞানীসহ সকলকে আন্তরিকতার সাথে কাজ করতে হবে।

 

অনুষ্ঠানে সভাপতিত্ব করেন কৃষি মন্ত্রণালয়ের সিনিয়র সচিব মোঃ মেসবাহুল ইসলাম। স্বাগত বক্তব্য প্রদান করেন মন্ত্রণালয়ের অতিরিক্ত সচিব ড. মোঃ আব্দুর রৌফ। বঙ্গবন্ধুকে নিয়ে স্বরচিত কবিতা পাঠ করেন মন্ত্রণালয়ের অতিরিক্ত সচিব হাসানুজ্জামান কল্লোল। অন্যান্যের মধ্যে হোসনে আরা এমপি ও সংস্থা প্রধানগণ বক্তব্য রাখেন। এসময় সশরীরে ও সারা দেশ থেকে ভার্চুয়ালি প্রায় সাত শতাধিক কর্মকর্তা উপস্থিত ছিলেন।

 

#

তথ্যবিবরণী








           নম্বর : ৩৯৭৫

নৌপরিবহন প্রতিমন্ত্রীর আশাবাদ
২০২৪ সালে ‘বে-টার্মিনাল’ এর অপারেশন শুরু করতে চাই

চট্টগ্রাম, ৪ ভাদ্র (১৯ আগস্ট):


নৌপরিবহন প্রতিমন্ত্রী খালিদ মাহমুদ চৌধুরী বলেছেন, ২০২৪ সালে বে টার্মিনালের অপারেশন শুরু করতে চাই। বে টার্মিনালে তিনটি টার্মিনাল থাকবে। এর একটি চট্টগাম বন্দর করবে। বাকি দুটি টার্মিনাল বৈদেশিক বিনিয়োগে  হবে। দেশের স্বার্থরক্ষা করে যাদের সাথে সমঝোতা হয় তাদেরকে বাকি দুটি টার্মিনাল নির্মাণ করতে দেয়া হবে।


প্রতিমন্ত্রী আজ চট্টগ্রামের আনন্দবাজারের সাগরতীরে চট্টগ্রাম বন্দর কর্তৃপক্ষের আওতাধীন ‘বে-টার্মিনাল নির্মাণ’ প্রকল্প পরিদর্শনকালে এসব কথা বলেন।


এসময় অন্যান্যের মধ্যে নৌপরিবহন মন্ত্রণালয়ের সচিব মোহাম্মদ মেজবাহ্ উদ্দিন চৌধুরী, প্রধানমন্ত্রীর কার্যালয়ের পিপিপি কর্তৃপক্ষের প্রধান নির্বাহী কর্মকর্তা সুলতানা আফরোজ ও চট্টগ্রাম বন্দর কর্তৃপক্ষের চেয়ারম্যান রিয়ার এডমিরাল এম শাহজাহান উপস্থিত ছিলেন ।


প্রতিমন্ত্রী এর আগে বে টার্মিনাল এলাকা পরিদর্শন করেন।


উল্লেখ্য, চট্টগ্রাম বন্দরের কন্টেইনার প্রবৃদ্ধিকে সামাল দিতে ‘বে-টার্মিনাল’ নির্মাণের উদ্যোগ নেয়া হয়। সেখানে দু’টি কন্টেইনার টার্মিনাল, একটি মাল্টি-পারপাস টার্মিনাল নির্মিত হবে। বে-টার্মিনালকে বৈরী আবহাওয়া এবং সাগরের বড় ঢেউ থেকে রক্ষা করতে পাঁচ কিলোমিটার দীর্ঘ ‘ব্রেক ওয়াটার’ নির্মিত হবে। বে-টার্মিনাল থেকে বহিঃনোঙ্গরের দূরত্ব মাত্র এক কিলোমিটার। বিদ্যমান চট্টগ্রাম বন্দরের চেয়ে এর পরিধি প্রায় পাঁচগুণ হবে। ১২ মিটার ড্রাফটের এবং ২৮০ মিটার দৈর্ঘ্যের জাহাজ ভিড়ানো সম্ভব হবে।


‘বে-টার্মিনাল’ নির্মাণের জন্য প্রাথমিকভাবে প্রায় ২ হাজার ৫০০ একর জমি প্রয়োজন হবে। এর মধ্যে ৮৭০ একর জমির প্রশাসনিক অনুমোদন পাওয়া গেছে। ব্যক্তি মালিকানাধীন ৬৬ একর জমির অধিগ্রহণ সম্পন্ন হয়েছে। সরকারি খাস জমি ৮০৩ একর অধিগ্রহণের চূড়ান্ত অনুমোদন পাওয়া গেছে। বাকি ১ হাজার ৬২৯ একর জমি বে-এরিয়া থেকে রিক্লেইম করা হবে।

#

মানুষের জন্য কিছু করতে হলে আদর্শ জীবন গড়তে হবে 

বীর মুক্তিযোদ্ধা আজিজুর রহমানের স্মরণসভায় পরিবেশমন্ত্রী
মৌলভীবাজার, ৪ ভাদ্র (১৯ আগস্ট) :     


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, দেশের মানুষের জন্য কিছু করতে হলে আমাদেরকে আদর্শ জীবন গড়তে হবে।  আদর্শ মানুষদের জীবনাদর্শ অনুসরণ করে নিজেদের জীবন সাজাতে হবে। জীবনে কখনোই আদর্শ থেকে বিচ্যুত হওয়া যাবে না, তবেই মানুষ মনে রাখবে, শ্রদ্ধা করবে।


আজ মৌলভীবাজার জেলা পরিষদের সাবেক চেয়ারম্যান, বঙ্গবন্ধুর সহচর, বীর মুক্তিযোদ্ধা আজিজুর রহমানের প্রথম মৃত্যুবার্ষিকী উপলক্ষ্যে সদর উপজেলার চাঁদনীঘাট ইউনিয়নের গুজারাই গ্রামে তাঁর নিজ বাসভবনে শিক্ষার্থীদের মধ্যে শিক্ষাবৃত্তি, অস্বচ্ছলদের মাঝে খাদ্যসামগ্রী বিতরণ, ‘জীবন পাঠ’ গ্রন্থের মোড়ক উন্মোচন এবং মরহুমের রুহের মাগফেরাত কামনায় আয়োজিত দোয়া মাহফিলে প্রধান অতিথির বক্তব্যে পরিবেশমন্ত্রী এসব কথা বলেন।


পরিবেশমন্ত্রী বলেন, জাতির পিতা বঙ্গবন্ধু শেখ মুজিবুর রহমান এঁর আদর্শের একনিষ্ঠ অনুসারী আজিজুর রহমান সাধারণ মানুষের জীবনমান উন্নয়নে আমৃত্যু কাজ করে গেছেন। মরহুম আজিজুর রহমানের শিক্ষা নিজের জীবনে কাজে লাগিয়ে এতদূর এসেছেন উল্লেখ করে মন্ত্রী বলেন, বর্তমান প্রজন্মকে তার মতো নিরহংকার ও সৎ জীবন গড়তে হবে। জীবনের যেকোনো সংকটে অবিচলিত থেকে কাঙ্ক্ষিত লক্ষ্যে পৌঁছতে হবে।

বীর মুক্তিযোদ্ধা আজিজুর রহমান ফাউন্ডেশনের আহবায়ক মুক্তিযোদ্ধা কামান্ডার জামাল উদ্দিনের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন আসনের সংসদ সদস্য নেছার আহমদ, জেলা পরিষদের চেয়ারম্যান মিছবাহুর রহমান, পৌরসভার মেয়র মোঃ ফজলুর রহমান এবং সদর উপজেলা পরিষদের চেয়ারম্যান মোঃ কামাল হোসেন প্রমুখ।


এর আগে মন্ত্রী সকালে বীর মুক্তিযোদ্ধা আজিজুর রহমান এর কবর জিয়ারত করেন। 
#
দীপংকর/পরীক্ষিৎ/জসীম/সুবর্ণা/আসমা/২০২১/১৬০০ ঘণ্টা
তথ্যবিবরণী









            নম্বর : ৩৯৭৪ 

শেখ মোহাম্মদ সলীম উল্লাহ আর্থিক প্রতিষ্ঠান বিভাগের সচিব 

ঢাকা, ৪ ভাদ্র (১৯ আগস্ট): 

অর্থ বিভাগে সংযুক্ত অতিরিক্ত সচিব শেখ মোহাম্মদ সলীম উল্লাহকে সচিব পদে পদোন্নতি প্রদান করে আর্থিক প্রতিষ্ঠান বিভাগে পদায়ন করেছে সরকার। 


আজ জনপ্রশাসন মন্ত্রণালয় এ সংক্রান্ত প্রজ্ঞাপন জারি করে।

#

                            Number : 3973
Foreign Minister mourns loss of lives due to earthquake in Haiti
Dhaka, 19 August :

Foreign Minister Dr. A K Abdul Momen expressed his deep condolences over the loss of lives by the massive 7.2 magnitude earthquake in Haiti.

In a message sent to Foreign Minister of Haiti Claude Joseph, Dr. Momen conveyed his heartfelt sympathies to the bereaved families, relatives and friends of the departed souls during the earthquake. He wished quick recovery to those who have been badly affected by the deadly earthquake.

‘My thoughts and prayers are with your government and the people of Haiti at this difficult time,’ Dr. Momen added. He hoped that the country would soon be able to overcome the impact of the catastrophe.

‘Bangladesh has been ravaged by natural disasters time and again, but we have overcome these calamities with strong leadership and resilience of the people,’ Foreign Minister mentioned.
#

Tohidul/ Parikshit/Zashim/Asma/2021/1245 hours
তথ্যবিবরণী                                                                                        
                       নম্বর : ৩৯৭২
কোভিড-১৯ বিস্তার রোধে পর্যটকদের জন্য বাংলাদেশ ট্যুরিজম বোর্ডের নির্দেশনা

ঢাকা, ৪ ভাদ্র (১৯ আগস্ট) :     


বাংলাদেশের অভ্যন্তরে ভ্রমণের জন্য পর্যটকগণকে নিম্নবর্ণিত নির্র্দেশনা অনুসরণ করতে বাংলাদেশ ট্যুরিজম বোর্ডের পক্ষ থেকে অনুরোধ জানানো হয়েছে :  

· কোনো ট্যুরের বিপরীতে হোটেল, পরিবহন ও পর্যটন আকর্ষণ স্থানের অনলাইন বুকিং এবং অনলাইন অর্থ পরিশোধ নিশ্চিত করা;
· ভ্রমণ করার পূর্বে সাধারণ স্বাস্থ্য সুরক্ষার বিষয়ে সচেতন হওয়া এবং স্বাস্থ্য সুরক্ষা উপকরণ সঙ্গে রাখা; 

· হ্যান্ডশেক, আলিঙ্গন এড়াতে নিজস্ব ঐতিহ্য, সংস্কৃতি ও প্রথা অনুযায়ী শুভেচ্ছা জানানো ও গ্রহণ করা; 

· ভ্রমণের সময় আসন ব্যবস্থায় শারীরিক দূরত্ব বজায় রাখা;  
· পর্যটন সেবা গ্রহণের পূর্বে সেবা সরবরাহকারী কর্তৃক (হোটেল, রেস্তোঁরা, স্থানীয় পরিবহন, ট্যুরিস্ট গাইড, স্যুভেনির শপ, পর্যটন আকর্ষণীয় স্থান, বিনোদন পার্ক ইত্যাদি) কোভিড-১৯ প্রটোকল রক্ষা করা হচ্ছে কিনা তা যাচাই করা; 

· যে কোন লম্বা লাইন, ভিড় এবং দীর্ঘ সময়ক্ষেপণ এড়াতে ট্যুরের সময়সূচি, প্রবেশের টিকেট, সিট, রাইড ইত্যাদি ক্রয় পূর্বেই নিশ্চিত করা; 

· গ্রুপ সফরের পরিবর্তে ছোট বা পারিবারিক ভ্রমণ করা;

· স্বাস্থ্য সম্পর্কে সচেতন থাকা এবং ভ্রমণসূচি বহির্ভূত আয়োজন পরিহার করা;

· ট্যুরের আগে অথবা ট্যুরকালীন ট্রাভেল এজেন্ট এবং অন্যান্য সেবা সরবরাহকারীকে পর্যটকের জরুরি যোগাযোগ নম্বর / অবস্থানের ঠিকানা এবং অ্যালার্জিজনিত (যদি থাকে) সমস্যাগুলো জানিয়ে রাখা;

· সকল প্রকার জরুরি ওষুধ, কাগজপত্র / যেকোন জটিল রোগের রিপোর্ট, পর্যাপ্ত নগদ অর্থ, পোশাক, পড়ার উপকরণ, ইনডোর গেমস, ছাতা / রেইন কোট, উইন্ড ব্রেকার, ক্যাপ / টুপি ইত্যাদি সঙ্গে রাখা; 

· অপ্রীতিকর পরিস্থিতি এড়াতে পর্যটকের স্বাস্থ্য পরিস্থিতি ট্যুর ম্যানেজারের কাছে জানিয়ে রাখা, ভ্রমণের সময় স্বাস্থ্য সুরক্ষা নিশ্চিত করার বিষয়ে অনুরোধ করা; 

· ভ্রমণের সময় মাস্ক, ব্যক্তিগত হ্যান্ড স্যানিটাইজার ইত্যাদি ব্যবহার করা; 

· সর্বসাধারণের স্পর্শস্থান যেমন: টেবিল, ডোর লক এবং হ্যান্ডেল, কাউন্টার টেবিল, চেয়ার, চেয়ার টেবিল কভার, মুদ্রণ ও প্রচার সামগ্রী, রেলিং, জানালার পর্দা, খাবারের পাত্র স্পর্শ করা বা এড়িয়ে চলা; 

· স্থানীয় কোভিড-১৯ অপারেশন প্রটোকলের প্রতি সম্মান প্রদর্শন করা এবং স্থানীয় সেবা প্রদানকারী ও কর্মীদের সহযোগিতা করা; 

· যারা করোনার টিকা গ্রহণ করেননি তাদেরকে পর্যটন কেন্দ্রে যাওয়া থেকে নিরুৎসাহিত করা;

· ভ্রমণের ক্ষেত্রে পরিবারের বয়স্ক সদস্যদের না নেয়া; 

· অসুস্থবোধ করলে ট্যুর ম্যানেজার / হোটেল / নিকটবর্তী হাসপাতাল কর্তৃপক্ষকে অবহিত করা;

· সরকার ঘোষিত অন্যান্য স্বাস্থ্যবিধি অনুসরণ করা। 

#

                      Number: 3971

Bangladesh giving top Priority to safety of workers







 

       -Tipu Munshi

Washington DC, (19 August): 
 

Commerce Minister Tipu Munshi, said that vaccination of the workers is the top priority of Prime Minister Sheikh Hasina's government. He said this in a meeting with Walmart Vice President Paul Dyck at the Embassy of Bangladesh in Washington DC yesterday. 

The commerce minister, who led the Bangladesh delegation to the Magic Las Vegas 2021 trade show, made a brief stopover at Washington DC to participate in a trade roundtable organized by McLarty Associates.  
 
Tipu Munshi said that the government and the factory owners were working hand in hand to vaccinate the garment workers each day. He added that the government hopes to vaccinate 5 million workers in the ready-made garment sector within a month and a half. He highlighted the government's efforts and the factories' preparedness to ensure safety of the workers in the backdrop of the COVID-19 pandemic. He also expressed hope that in the next six months, more than 60 percent of the total population of Bangladesh will be vaccinated.
 
The Walmart Vice President said that with the improvement of the COVID 19 situation in the USA, Walmart is now ready to explore and source more from abroad. Apart from the ready-made garment products, the Minister encouraged Walmart to buy leather goods, pharmaceuticals, light engineering items including bicycles, and plastic products from Bangladesh.   
 
Over the luncheon roundtable, Chairman of Bangladesh Shrimp and Fish Foundation Syed Mahmudul Huq highlighted the need to position the black tigers as a premium shrimp in the US market by ensuring that modern production capabilities are in place and that overseas markets' food safety and traceability requirements are consistently met. The meeting highlighted the need for retaining long-term demand of Bangladeshi tiger shrimps by ensuring that our aquaculture products are third-party certified as being responsibly produced. It was decided that Bangladesh Shrimp and Fish Foundation and the Embassy of Bangladesh in Washington DC will work together to retain and enhance market share of Bangladeshi tiger shrimps in the USA.
 
Among others, Bangladesh Ambassador to the USA M. Shahidul Islam, Senior Adviser of McLarty Associates Ambassador Teresita Schaffer, Senior Director of Walmart Ms. Sarah Thorn, and other officers from Commerce Ministry and Embassy of Bangladesh in Washington DC were present at the meeting.
 
Earlier, the commerce minister placed floral wreaths at the bust of the Father of the Nation, Bangabandhu Sheikh Mujibur Rahman, at the Embassy of Bangladesh in Washington DC.

#

                                                                            নম্বর : ৩৯৭০

পবিত্র আশুরা উপলক্ষ্যে প্রধানমন্ত্রীর বাণী

ঢাকা, ৪ ভাদ্র (১৯ আগস্ট) :     


প্রধানমন্ত্রী শেখ হাসিনা আগামীকাল ২০ আগস্ট পবিত্র আশুরা উপলক্ষ্যে নিম্নোক্ত বাণী প্রদান করেছেন :

“পবিত্র আশুরা অত্যন্ত শোকাবহ, তাৎপর্যপূর্ণ ও মহিমান্বিত একটি দিন। বিভিন্ন কারণে এ দিনটি বিশ্বের মুসলমানদের কাছে অত্যন্ত গুরুত্বপূর্ণ, পবিত্র ও ভাবগাম্ভীর্যপূর্ণ।


হিজরি ৬১ সালের ১০ মহরম মহানবী হযরত মুহম্মদ (সঃ) এর প্রিয় দৌহিত্র হযরত ইমাম হোসেন (রাঃ) ও তাঁর পরিবারবর্গ কারবালা প্রান্তরে শাহাদতবরণ করেন। সত্য ও ন্যায় প্রতিষ্ঠায় তাঁদের এ আত্মত্যাগ মুসলিম উন্মাহর জন্য এক উজ্জ্বল ও অনুকরণীয় দৃষ্টান্ত সৃষ্টি করেছে। 


আমরা এক সংকটময় সময়ে আশুরা পালন করছি। করোনাভাইরাস সমগ্র বিশ্বকে স্থবির করে দিয়েছে। আমাদের সরকার এ পরিস্থিতি মোকাবিলায় প্রয়োজনীয় ব্যবস্থা নিচ্ছে। আমরা জনগণকে সকল সহযোগিতা অব্যাহত রেখেছি।


আল্লাহ বিপদে মানুষের ধৈর্য পরীক্ষা করেন। এসময় সকলকে অসীম ধৈর্য নিয়ে সহনশীল ও সহানুভূতিশীল মনে একে অপরকে সাহায্য করে যেতে হবে।


আমি সকলকে স্বাস্থ্যবিধি মেনে চলার অনুরোধ জানাই এবং আল্লাহতায়ালার দরবারে বিশেষ দোয়া করি যেন এই সংক্রমণ থেকে আমরা সবাই দ্রুত মুক্তি পাই।


আসুন, আমরা সকলে পবিত্র আশুরার মর্মবাণী অন্তরে ধারণ করে জাতীয় জীবনে সত্য ও ন্যায় প্রতিষ্ঠার ক্ষেত্রে নিজ নিজ অবস্থান থেকে জনকল্যাণমুখী কাজে অংশ নিয়ে বৈষম্যহীন, সুখী, সমৃদ্ধ ও শান্তিপূর্ণ বাংলাদেশ গড়ে তুলি।   

জয় বাংলা, জয় বঙ্গবন্ধু 

বাংলাদেশ চিরজীবী হোক।”
#

তথ্যবিবরণী                                                                                        
                       নম্বর : ৩৯৬৯
পবিত্র আশুরা উপলক্ষ্যে রাষ্ট্রপতির বাণী

ঢাকা, ৪ ভাদ্র (১৯ আগস্ট) :     
রাষ্ট্রপতি মোঃ আবদুল হামিদ আগামীকাল ২০ আগস্ট পবিত্র আশুরা উপলক্ষ্যে নিম্নোক্ত বাণী প্রদান করেছেন :   

“পবিত্র আশুরা উপলক্ষ্যে আমি কারবালা প্রান্তরে শাহাদত বরণকারী সকল শহিদের প্রতি গভীর শ্রদ্ধা নিবেদন করছি।

পবিত্র আশুরা সমগ্র মুসলিম উম্মাহর জন্য এক তাৎপর্যময় ও শোকের দিন। সত্য ও ন্যায় প্রতিষ্ঠা করতে গিয়ে হিজরি ৬১ সনের ১০ মহরম হযরত মুহাম্মদ (সাঃ) এর প্রাণপ্রিয় দৌহিত্র হযরত ইমাম হোসেন (রাঃ), তাঁর পরিবারের সম্মানিত সদস্য ও ঘনিষ্ঠ সহচরবৃন্দ বিশ্বাসঘাতক ইয়াজিদের সৈন্যদের হাতে কারবালায় শহিদ হন। ইসলামের সুমহান আদর্শকে সমুন্নত রাখার জন্য তাঁদের এই আত্মত্যাগ ইতিহাসে সমুজ্জ্বল হয়ে আছে। কারবালার শোকাবহ ঘটনার স্মৃতিতে ভাস্বর পবিত্র আশুরার শাশ্বত বাণী আমাদেরকে অন্যায় ও অত্যাচারের বিরুদ্ধে সোচ্চার হতে উদ্বুদ্ধ করে, প্রেরণা যোগায় সত্য ও সুন্দরের পথে চলার। পবিত্র আশুরার মহান শিক্ষা আমাদের সকলের জীবনে প্রতিফলিত হোক-এ প্রত্যাশা করি।

ইসলাম শান্তি ও সম্প্রীতির ধর্ম। এখানে হানাহানি, হিংসা, দ্বেষ বা বিভেদের কোন স্থান নেই। পবিত্র আশুরার এই দিনে আমি সাম্য, ন্যায়ভিত্তিক ও শান্তিপূর্ণ সমাজ প্রতিষ্ঠার পাশাপাশি মুসলিম উম্মাহর ঐক্য, সংহতি ও অব্যাহত অগ্রগতি কামনা করি। মহান আল্লাহ আমাদের সহায় হোন।
জয় বাংলা।

খোদা হাফেজ, বাংলাদেশ চিরজীবী হোক।” 

